
॥ ગુરુવરપ્રાર્થનાપઞ્ચરત્નસ્તોત્રમ્॥
શ્રીગણેશાય નમઃ॥
યં વિજ્ઞાતું ભૃગુઃ સ્વાપિતરમુપગતઃ પઞ્ચવારં યથાવ-

જ્જ્ઞાનાદેવામૃતાપ્તેઃ સતતમનુપમં ચિદ્વિવેકાદિ લબ્ધ્વા ।
તસ્મૈ તુભ્યં નમઃ શ્રીહરિહરગુરવે સચ્ચિદાનન્દમુક્તા-

નન્તાદ્વૈતપ્રતીતે ન કુરુ કિતવતાં પાહિ માં દીનબન્ધો॥ ૧॥
યસ્માન્નશ્યસ્ય જન્મસ્થિતિવિલયમિમે તૈતિરીયાઃ પઠન્તિ

સ્વાવિદ્યામાત્રયોગાત્સુખશયનતલે મુખ્યતઃ સ્વપ્નવચ્ચ ।
તસ્મૈ તુભ્યં નમઃ શ્રીહરિહરગુરવે સચ્ચિદાનન્દમુક્તા-

નન્તાદ્વૈતપ્રતીતે ન કુરુ કિતવતાં પાહિ માં દીનબન્ધો॥ ૨॥
યો વેદાન્તૈકલક્ષ્યઃ શ્રુતિષુ નિવમિતસ્તૈત્તિરીયૈશ્ચ

કાણ્વૈરન્યૈરપ્યાનિષેકાદુદયપરિમિતં ચારુસંસ્કારભાજામ્ ।
તસ્મૈ તુભ્યં નમઃ શ્રીહરિહરગુરવે સચ્ચિદાનન્દમુક્તા-

નન્તાદ્વૈતપ્રતીતે ન કુરુ કિતવતાં પાહિ માં દીનબન્ધો॥ ૩॥
યસ્મિન્નેવાવસન્નાઃ સકલનિગમવાઙ્મૌલયઃ સુપ્તપુંસિ

પ્રોક્ત્તં તન્નામ યદ્વન્નિજમહિમગતધ્વાન્તતત્કાર્યરૂપે ।
તસ્મૈ તુભ્યં નમઃ શ્રીહરિહરગુરવે સચ્ચિદાનન્દમુક્તા-

નન્તાદ્વૈતપ્રતીતે ન કુરુ કિતવતાં પાહિ માં દીનબન્ધો॥ ૪॥
ચિત્ત્વાત્સઙ્કલ્પપૂર્વં સૄજતિ જગદિદં યોગિવન્માયયા યઃ

સ્વાત્મન્યેવાદ્વિતીયે પરમસુખદૄશિ સ્વપ્નવદ્ભૂપ્નિ નિત્યે ।
તસ્મૈ તુભ્યં નમઃ શ્રીહરિહરગુરવે સચ્ચિદાનન્દમુક્તા-

નન્તાદ્વૈતપ્રતીતે ન કુરુ કિતવતાં પાહિ માં દીનબન્ધો॥ ૫॥
ઇત્યચ્યુતવિરચિતં ગુરુવરપ્રાર્થનાપઞ્ચરત્નસ્તોત્રં સમ્પૂર્ણમ્॥

